
ಕನತಿನಾತೆಕೆ  ಮಾರಿಯೆ!
 

ಒರಿ ಕಲ್ವೆ ಕುದುರೆ ಕಂಡೊಂದು ಅವೆನ್ ಮಾರೆರೆ
ಸಂತೆಗ್ ಪೋಪೆ.ಕುದುರೆ ದೆತೊನೆರೆ ಬತ್ತಿನಾಯೆ 
 ಕುದುರೆದ, ಜಾತಿ- ಗುಣ ಕೇನುವೆಗೆ.ಕಲ್ವಗ್ ದಾಲ
ಅನುಭವ ಇಜ್ಹಿ. ಅವು ಮಾತಾ ಗೊತ್ತುಜ್ಜಿ, ಕುದುರೆ
ಬೋಡಾಂಡ ಐನ್ ಸಾರ ಕೊರ್ಲೆ, ಪತೊಂದು
ಪೋಲೆ ಪನ್ಪೆ. ಇರ್ವ ಸಾವಿರದ ಕುದುರೆಗ್ ಐನ್
ಸಾರ ಪನ್ನಗ ದೆತೊನ್ರೆ ಬತ್ತಿನಾಯಗ್ ಉಂದು ಕಲ್ವ
ಮಾಲ್ ಪಂಡ್ದ್ ನಿಗಂಟ್ ಗೊತ್ತಾಪುಂಡು. ಐನ್
ಸಾರ ಜಾಸ್ತಿ ಆಂಡ್ ಒಂತೆ ಕಮ್ಮಿ ಮಲ್ಪು ಪನ್ಪೆ.
ಅಪಗ ಕಲ್ವೆ ಅಪಂಡ ನಾಲ್ ಕೊರಿ ಪನ್ಪೆಗೆ. ನಾಲ್
ಲಾ ಒಂತೆ ಎಚ್ಚಿಗೆನೆ ಪಂಡ್ದ್ ಕುಡ ಚರ್ಚೆ ಮಲ್ಪುವೆ.
ಅದಗ ಕಲ್ವೆ ಇರೆಗ್ ಮನಸ್ ಆಯಿನಾತ್ ಕೊರ್ಲೆ
ಪನ್ಪೆ. ಕಡೆಕ್ ಒಂಜಿ ಸಾರೊಗು ವೈವಾಟ್
ಆಪುಂಡು.



ಕುದುರೆ ದೆತೊನಿನಾಯೆ ಕುದುರೆನ್ ಒಂತೆ ಬಲ್ಪಾದ್
ತೋಜಾಲ ಪನ್ಪೆ. ಕಲ್ವಗ್ ಕುದುರೆ ದೇರೆರೆ ಬರ್ಪುಜಿ. ಈರೆ
ಬಲ್ಪಾಲೆ ಪಂಡ್ ದ್ ಬಲ್ಲ್ ಬುಡ್ದು ಕೊರ್ಪೆ.ಆಯೆ
ಬಲಿಪವೊಂದು ಪೋಪೆ. ಪೋಪೆ ಪಂಡ ಪೋಪೆನೆ. ಪಿರ
ಬರ್ಪುಜೆ. ಕಲ್ವೆ ಕಾತ್ ಕಾತ್ ಕಡೆಕ್ಕ್ ತನ್ಕ್ ಮೋಸ ಆಂಡ್
ಪಂಡ್ದ್ ಗೊತ್ತಾದ್ ನಿಧಾನ ಪಿರ ಪಿದಾಡುವೆ. ಅಪಗ
ಒತ್ತುದಕುಲು ಕೇನುವೆರ್ಗೆ. ಬ್ಯಾರ ಆಂಡ, ಏತ್ ಲಾಭ
ಆಂಡ್.
ಕಲ್ವೆ ಪನ್ಪೆಗೆ ಬ್ಯಾರ ಆಂಡ್ ಆಂಡ ಲಾಭ ದಾಲ ಆಯಿಜಿ.
ಅಕುಲು ಕೇನುವೆರ್ ಅವು ಎಂಚ ಮಾರಾಯ. ಒಂಜಾ ಲಾಭ
ಇಜ್ಜಿಂಡ ನಷ್ಟ ಆವೊಡು. ದಾಲ ಆಯಿಜಿ ಪಂಡ ಎಂಚ?
ಅಪಗ ಕಲ್ವೆ ವ್ಯವಹಾರದ ಭಾಸೆಡ್ ಅಕಲೆಗ್ ಉತ್ತರ
ಕೊರ್ಪೆಗೆ.

"ಏತೆಗ್ ಕನದೆನಾ ಆತೆಗೇ ಮಾರಿಯೆ!.
 

ನೀತಿ

ಅನ್ಯಾಯದ ಮಾರ್ಗ ಡ್
ಸಂಪಾದಿಸಿಸಾಯಿನ  ಸಂಪತ್ತ್  ಶಾಶ್ವತ
ಲಾಭನ್  ಕೊರ್ಪುಜಿ ; ಮೋಸ ಮಲ್ತಿನಾಯೆ
ಅಕೇರಿಗ್ ತನ್ನ ಮೋಸಗೇ  ಬಲಿಯಾಪೆ.


